
E fe dri garbi assai chiù ch’un zerneglio

A certa gente, che fò coventà,

Dell’inimigo, che fò tardi a fuze,

Mà ghe levà d’attorno ello ra ruze.


XLIV .

O come da conosce i son mai rei

Dro Crestian ri sangui int’este mene;[1]

Una donna ghe fò, crè ro poèi,

Che n’amazzà chiù de quattro dozene;

Se chiama esta cozzì Scozzacanei,[2]

E mai ella à firà vosce havè vene,

Mà à lanzà prè, e a tirà dra terra

Nò ne virei zà un’aotra in tra sà Ferra.[3]


XLV.

Ella messe dell’aigua in trà pairora,

E si hà ra fè boglì forte à raveza,

Hà ne voà buone cazzàe de fuora,

E quella gente hà ra sboglientà meza,

Si che ghe fè menà presto ra sora,

E ghe messe ra poira in trà correza;[4]

In fin trà prè, trà terra, e aigua[5] boglìa

Hà messe in te què Campo ra morìa.[6]


XLVI.

I fen l’urtimo sforzo in tro fossao

Dro Gombo, donde ghe è reparo aoto,

De muoo, che elli haven presto consumao,

Ne manco poscen dà l'urtimo assaoto;[7]

Che l'è staito est’exercito sforzao

In cinque rangapetti, e int’un saoto

A fà dro Petruscurrit, per schivà

Ra furia d’esta gente si arraggià.


XLVII.

O tornà à insci fuora dra Terra armao

Co ro barba Parmella Calidon

Da ri aotri suoi compagni accompagnao

E à matrattàri ghe zogàn da buon,

	↑ manca

	↑ cosci Squarzacravei

	↑ E chiù ch’in omo a aveva grosse e vene;
A no po sta che co re mae, coi pei
E d’in za e d’in la no se remene,
E daa tarrazza co in bon cu (sic; fr. coup?) de gerra
A slanzà in Mooro co ra panza in terra.

	↑ scorrezza

	↑ aiga

	↑ A fe vegnì paregli in agonia.

	↑ Ma inutirmente se gl’è accoventao
Ro Turco e poco o fe st'urt. a.

